
«Mitt hjerte alltid vanker i Jesu føderom»
Ein av mine favorittsalmar i juletida er «Mitt hjerte alltid vanker». Den må eg alltid ha med i 
julegudstenestene mine. Den har ein nydeleg melodi og teksten er flott. Salmen er skriven av 
den danske presten Hans Adolph Brorson i 1732. Og sjølv om det  er nesten 300 år sidan han 
skreiv salmen så grip den menneske i dag.

Juleandakt av 
prost Arild Steinsland

Mitt hjerte alltid vanker  
i Jesu føderom,
der samles mine tanker  
som i sin hovedsum.
Der er min lengsel hjemme,  
der har min tro sin skatt;
jeg kan deg aldri glemme  
velsignet julenatt!
I salmen er det som om vi får ein 
plass inne i sjølve stallen. Det er 
vi som sit samen med gjetarane 
og ser på barnet som er født, og 
over oss er englane som syng; 
«Ære være Gud i det høgste og 
fred på jord blant menneske 
som Gud har glede i». Der sit vi 
i fødestova og deltek. Og der er 
det godt å vere, midt i den kalde 
natta. 
I vårt samfunn er det kanskje 
statussymbol og all verdsens  
materielle ting som avgjer vår 
verdi. Men dei betyr eigentleg 
ikkje noko. Når Gud skal gjere 
noko viktig så sender han eit 
barn, eit sårbart og makteslaust 
barn. Eit barn født inn i kalde, 
fattige kår. Gud tek ein stor 
sjanse. Barn vert utsette for sjuk-
dommar, svolt og elende. Ikkje 
så ulikt mange barn sitt første 
møte med denne jord. Men Gud 
valde seg ikkje makt. Han valde 
avmakt. Han gav oss eit barn 
født inn i fattige kår.  
Eit av versa lyder: 
Hvi skulle herresale  
ei for deg pyntet stå?
Du hadde å befale  
alt hva du pekte på.  
Hvi lot du deg ei svøpe  
i lyset som et bånd,  
og jordens konger løpe  
at kysse på din hånd? 

Og så bryt Gud med alt og 
sender oss et maktelaust barn, 
født i ein stall og lagt i ei krybbe 
og vi sit ved sidan av og ser på. 
Gud tar ein stor sjanse med et å 
sende et sårbart barn. Gud seier 
med dette; eg er ikkje farleg – 
eg vil deg vel. Gud er ikkje redd 
for menneskeleg veikskap. Du 
kan komme til han med ditt liv 
akkurat som det er. Du trenger 
ikkje å ta deg saman. Han elskar 
deg utan vilkår. Han bruker ikkje 
makt, han bruker ikkje list. Han 
gir ei gåve – eit barn! Han innbyr 
oss inn i stallen for å ta imot 
gåva. Vi vert innboden til å sette 
oss ned ved krybba i stallen med 
livet slik det er. Med glede og 
takksemd over livet som er godt. 
Og med naud, sorg og død som 
av og til trengjer seg på.
Salmediktaren Brorson var ikkje 
ukjent med død og lengt. Døden 
var alltid nær når man levde på 
1700-tallet. Han hadde mista 
mor i ganske ung alder, og han 
hadde mista tre barn. Då skreiv 
han salmen «Mitt hjerte alltid 
vanker». Han hadde eit inderleg 
behov for ein plass i stallen – 
tett ved krybba når han skreiv 
denne nydelege salmen som  
så mange setter pris på.
«Mitt hjerte alltid vanker i Jesu 
føderum». Vårt hjarte er hos 
Jesus. Vi kjem med vårt hjarte. 
Ein annan måte å seie det på er 
at vi vi trur! Vi trur på eit barn 
som er født. Vi kjem til stallen. 
Men fyrst har han gjeve oss sitt 
hjarte. 

Han har gjeve sin tilslutnad til 
oss. Han har opne armar for 
oss. Hans tilslutnad til oss kostar 
mykje. Til sist gir Brorson oss et 
glimt med frå påske der Gud gjev 
sitt liv for oss. Palmegreinene frå 
palmesøndag er med. I påsken 
gav han oss det siste, sitt liv for 
oss. Han gav oss alt. Det er ei 
gåve frå Gud til deg.

Jeg gjerne palmegrene  
vil om din krybbe strø,
for deg, for deg alene  
jeg leve vil og dø.
Kom, la min sjel dog finne  
sin rette gledes stund,
at du er født herinne  
i hjertets dype grunn!

Arild Steinsland

Den 30. september tilsette Bjørgvin bispedømeråd Arild Steinsland 
som prost i Sunn-hordland prosti. Han er sokneprest i Førde og Vale-
strand og vil ta over etter Svein Arne Theodorsen som har vore prost i 
Sunnhordland sidan 2001. Arild Steinsland tek til i stillinga 01.01.2025.

JuleønsketJuleønsket  

Jørn Øyrehagen Sunde 
gleder seg til jul. Det har 
han gjort lenge. Her får du 
del i hans betraktningar 
om jula, både positive og 
negative.

Eg har ingen problem med å inn-
rømma det: Eg er eit julemen-
neske. Kvart einaste år så langt 
tilbake eg kan hugsa, har eg 
gleda meg hemningslaust til jul. 
Medan nokre klagar over at jula 
byrjar altfor tidleg, eller at jula 
er kommersialisert og all fokus 
er på gåver, så går eg bare rundt 
og gliser frå julebrusen og jule-
marsipanen kjem i butikken til 
eg tek ned julepynten og verda 
vert svart og trist igjen i januar.

Jørn Øyrehagen Sunde

Einsemd er som hybelkaniner – den kan 

veksa umåteleg stor når den får liggja i fred 

inne i mørket, men forsvinn på ein blunk 

med ei solstråle og eit lite vindpust. 

JuleønsketJuleønsket  
Ja, jula byrjar alt for tidleg. 
Men denne kritikken avviser 
eg lett. Årsaka er at vi ikkje 
lenger arbeider lite og lever 
godt på resten av julematen 
heilt til fasten. Det finnes 
til og med dei, som mor mi, 
som ryddar ut jula alt fyrste 
nyttårsdag. Eg er vel meir 
normal og ventar til 20. dag 
jul. Poenget er at vi i dag 
byrjar heller tidleg på jula og 
sluttar tilsvarande tidleg, hel-
ler enn å byrja seint og leva 
på jula utover seinvinteren. 
Det er berre ei forskyving av 
julemarkeringsperioden, og 
det må vera ganske uproble-
matisk. 

Ja, jula er gjennomkommer-
sialisert. Det er meir proble-
matisk. Det byrja ein gong 
med at ein heldt jul med å 
ikkje arbeida meir enn høgst 
nødvendig, eta godt og lesa 
juleevangeliet på julekvelden. 
Så kom juletre, og så kom 
adventsstjerner, og julepynt  
både på treet og andre stadar  
i huset, julegåver og jule-
marispan, fleire og dyrare 
julegåver, adventskalenderar 
for barn, julelys på hus og i 
hage, adventskalendarar for 
vaksne, og så vidare.

Ja, jula har vorte eit penge-
jag. Men det har heile livet 
vårt vore. Her er det mykje 
å rydda opp i. Av alle ting vi 
brukar unødvendig mykje 
pengar på, er kanskje jula til 
og med det mest fornuftige. 
For jula er lys, lukt, overrask-
ing, og så mykje anna som 
gjer oss godt.

Men i nettopp dette ligg òg 
det vanskelege: Einsemd. 
Den som ikkje får del i 
delinga av lys, lukt og over-
raskingar føler seg så ende-
laust einsam. Dette er jula si 
verkelege skuggeside, og som 
vi godt kan klaga over. For 
det er med skuggesida som 
med alt anna ved jula: Den 
bare reflekterer resten av 
samfunnsutviklinga.

Einsemd held på å verta vårt 
samfunn sitt store helsepro-
blem. Eg vil ikkje seia at eg 
for 50 år sidan vart fødd inn 
i eit godt samfunn. For den 
gongen var det meir fattig-
dom, meir mobbing, vanske-
legare å koma seg rundt om 
ein var fysisk eller psykisk 
sjuk. Men eg trur likevel det 
var mindre einsemd. For det 
var så lite som var perfekt då 
eg vaks opp. Ting var bra så 
lenge det ikkje var for gale. 
Heldigvis lever vi i dag i eit 
samfunn som knapt nokon 
har våga å drøyma om opp 
gjennom verdshistoria. Men 
krava, forventningane og 
draumane er no så store at 
vi kjenner oss hjelpelaust 
utilstrekkelege. Likevel set vi 
like store krav til alle andre 
som til oss sjølve. Dermed sit 
vi der, einsame, og skular ein-
samt på dei andre einsame. 

Og vi sit der i fleire leveår, 
i eit varmare hus, og meir 
julepynt og juledekorasjonar 
enn nokosinne i verdshi-
storia, og har større sjanse 
for å døy av einsemd enn av 
lungekreft.

Heldigvis er dette lett å 
gjera noko med. Ein kan 
byrja med å senda eit jule-
kort eller sjå nokon inn i 
augo og seia god jul. Eller 
ein gir julegåver til nokon 
bare fordi ein finn noko som 
vedkomande ville verta glad 
for å få, utan redsle for å 
skapa ein julegåveubalanse. 
Eller kanskje – dristigast av 
alt – invitera nokon heim på 
julekjeks. For einsemd er som 
hybelkaniner – den kan veksa 
umåteleg stor når den får lig-
gja i fred inne i mørket, men 
forsvinn på ein blunk med ei 
solstråle og eit lite vindpust. 
Eit julekort eller ei julehels-
ing er altså nok til å fordriva 
einsemda den dagen. 
Dette er lett å seia, vanskel-
egare å gjera. Men no har eg 
sagt det. Og juleønsket mitt 
er at både du og eg skal gjera 
det. 

Kristian Olav Bringedal

Jørn Øyrehagen Sunde

Einsemd er som hybelkaniner – den kan 

veksa umåteleg stor når den får liggja i fred 

inne i mørket, men forsvinn på ein blunk 

med ei solstråle og eit lite vindpust. 



Vegard Bjørnevik (32) er ordførar 
i Kvinnherad. Han har budd mest 
heile livet i Høylandsbygd, no bur 
han på Landa saman med sam-
buar og ein knapt eitt år gammal 
son. Han vart vald til ordførar 
for vel eitt år sidan. Tidlegare 
arbeidde han som tankbilsjåfør i 
familiefirmaet, som no er selt. 
Siste året har rådhuset vore 
førarhuset, og han er sjåfør for 
kommunepolitikken. 
- Det er eit privilegium å få vera 
ordførar i Kvinnherad, seier han. 
Eg var med i kommunestyret i 
fire år før eg tok fatt på ordførar-
oppgåva. Det er eit arbeid eg 
trivst godt med.
- Kva gjer ordføraren?
- Det kan samanliknast med å 
vera arbeidande styreformann i 
ei bedrift. Mi oppgåve er å leia 
det politiske , altså den proses-
sen som fører fram til vedtak, og 
som administrasjonen skal setja 
i verk. 
Ordføraren er den fremste of-
fentlege personen i kommunen, 
det er hans oppgåve å vera 
talsmann for kommunen og kva 
kommunen som organisasjon 
ønskjer å få gjennomført innan-
for det mandatet som er gitt av 
kommunestyret.
- Kva er kjekt med å vera ord-
førar?
- Eg blir endå betre kjend med 
innbyggjarane, men eg kunne 
tenkt meg å vera endå meir ute 
blant folk, setja dagsorden og 
vera med og påverka det som 
skal skje i samfunnet vårt. 
- Er det noko som ikkje er berre 
kjekt?
- Ja, naturleg nok dukkar opp 
ein del vanskelege saker. Mi 
rolle er då å arbeida for å få til 
gode prosessar før vedtaka; eg 
er oppteken av at alle skal bli 
høyrde. Stundom kan det vera 
vanskeleg, og i stridens hete hen-
der det at ein blir tillagt meinin-
gar ein slett ikkje har.

Ordføraren har plikt til setja dags- 
orden og bidra til å utvikla kom-
munen. Han kan be administras-
jonen greia ut saker. Av og til er 
det nokon utanfor det politiske 
systemet som spør om saker som 
ikkje  har vore tenkte på, og då 
må ein sjå om det er grunnlag i 
kommunen sine planar for å gå 
vidare med dei.
- Eg liker meg no best utanfor 
kontoret, å snakka med folk flest 
eller bedrifter og om kva folk  er 
opptekne av.
- Korleis står det til i Kvinnherad?
- Kvinnherad har alle føreset-
nader for å verta ein endå betre 
kommune å bu og arbeida i. Men 
me har òg utfordringar; me kjem 
i framtida til å ha færre born og 
fleire eldre innbyggjarar. Fleire 
innbyggjarar i arbeidsfør alder er 
svært viktig for kommunen sine 
inntekter. Eg trur at me kjem til å 
verta fleire, målet er 15.000 inn-
byggjarar innan 2050. Me hadde 
ein liten auke i 3. kvartal i år, så 
det går rette vegen. Heldigvis har 
Kvinnherad store inntekter, m.a. 
frå kraftproduksjon, som mange 
andre kommunar ikkje har. 
Det dreiar seg om at fleire ung-
domar blir verande i heimkom-
munen og at fleire vil flytta til 
kommunen vår. Levekostnadene 
er lågare her enn i dei store by-
ane, me har ikkje eigedomsskatt, 
SFO er gratis og me har eit 
utruleg variert næringsliv og ein 
unik natur rundt oss. 
- Ja, kva kan kommunepolitikar-
ane gjera?
- Me arbeider flittig for å få betre 
kommunikasjonar til byane og 
kommunane rundt oss. Det 
dreiar seg om betre vegar og of-
fentleg transport på sjø og land. 
Me må òg gjera meir for å leggja 
til rette for bustadbygging, slik at 
kostnader med tomter og vegar 
og anna som må til før folk kan 
byggja seg hus og heim, ikkje 
vert for store. Mitt ønskje er at 
kommunen skal engasjera seg 
meir på dette området. Det kvil-

er eit stort ansvar på politikarane 
for at dei tek framtidsretta val.
Det kjem til å skje mykje i 
Kvinnherad dei komande åra. 
Ordførar Vegard Bjørnevik reknar 
opp investeringar i mangemilli-
ardklassen for å fornya kraftverk. 
Det er planar både i Matre og i 
Mauranger. Det skal byggjast ny 
420 volts kraftlinje, og Hydro på 
Husnes investerer jamt og trutt, 
like eins havbruksnæringa. Det 
går føre seg ein diskusjon om kor- 
leis det skal gjerast, m.a. ønskjer 
kommunen at noko av den store 
kraftlinja skal leggjast i sjøkabel, 
av omsyn til kulturlandskapet. 
Desse investeringane genererer 
utvikling elles i samfunnet, med 
fleire arbeidsplassar, som er ein 
føresetnad for at innbyggjartalet 
skal auka.
Politikarane er stundom usamde, 
men samarbeidet i politikken 
er godt, meiner ordføraren. I 
fjor vart kommunebudsjettet 
vedteke samrøystes, og det skjer 
ikkje i mange kommunar. 
- Eg opplever arbeidet i kom-
munepolitikken som konstruk-
tivt, men me har sjølvsagt ulike 
meiningar i prosessen.
- Det går mot jul, kva har jule-
høgtida å seia for deg?
- Ho betyr mykje, for meg er jula 
samvær med familien. I år er det 
første gongen me skal feira jul i 
lag med sonen vår. Det er stort 
for meg. For meg er jul først og 
fremst tradisjon og tru. Det er 
noko positivt, eit lys i den mørke 
årstida. 
Eg trur me treng ein pause i 
kvardagsstrevet, ta oss tid til 
ettertanke; det er viktig å 
reflektera over korleis me 
lever og over trua me har. 
Ordføraren er ikkje mest 
oppteken av julehandel 
og alt som kan kjøpast i 
butikkane. Han set jule-
tradisjonane og familien 
høgast. 

Vegard Bjørnevik:
Sjåfør i politikken -
    kyrkja er tryggleiken i kvardagen

- Å gå til kyrkje på julaftan, 
seinare i helga på juletrefest i 
bedehuset i Høylandsbygd, som 
er 100 år i år, det blir noko av 
høgdepunktet for meg. 
- Bedehuset er eit spesielt hus 
for meg og familien, eg er nærast 
oppvaksen i bedehuset og har 
mange gode minne derifrå. Der 
gjekk me på søndagsskulen og 
var på familiesamkomer. Me 
hadde konfirmasjonsførebuing 
i bedehuset Zoar på Tofte. Sjølv 
om eg ikkje var mest aktiv der, 
kjenner eg på sterk tilknyting til 
bedehusa på øya. 
Vegard Bjørnevik er og oppteken 
av samarbeid med kyrkja. 
- Eg var så heldig at eg som ord-
førar fekk vera med på 1000-års-
markeringa av kristenretten 
på Moster. Eg vart kjend med 
avtroppande prost Svein Arne 
Theodorsen. Seinare var eg med 
på 200-årsjubileet for Eid kyrkje 
på Halsnøy og 150-årsjubileum 
for Husnes kyrkje. 
Eg ser fram til å samarbeida med 
den nye prosten i Sunnhordland, 
Arild Steinsland. Han har sagt at 
noko av det første han vil gjera 
som prost er å reisa til Kvinn-
herad og bli kjend med 
folket her. Tidlegare i 
år fekk eg omvis-
ing av Torgils 
Våge i Var-
aldsøy 

kyrkje, den største kyrkja i 
Kvinnherad. Det var ei stor opp-
leving.
I Kvinnherad har me 12 kyrkjer, 
bortimot halvparten av alle 
kyrkjene i Sunnhordland prosti. 
Det er mange, men ikkje for 
mange, meiner ordføraren. 
- Ja, me har 12 tårn, men det er 
likevel snakk om éi kyrkje, slår 
han fast. Det er knytt bortimot 
tusenårig historie til kyrkjene 
våre. Det er heilt rett av Kvinn-
herad kommune å ta vare på dei 
og halda dei i bruk. Samarbeid-
et mellom sokna kan utviklast 
meir, det skjer m.a. med utvida 
grenser for nokre sokneråd.
Kvinnherad har ein sentral plass 
i kyrkjesoga i vår region. Erling 
Skakke grunnla Halsnøy Kloster 
og bygde Stødle kyrkje i Etne. 
Kvinnherad har to steinkyrkjer 
frå 1200-talet. 
Kyrkja er staden me samlast til 
både fest og i sorg. Kyrkja har 
dei lange linjene med 
seg, det me 

kallar tradisjon. Men kyrkja må 
òg utvikla seg i takt med tida. 
Men me må halda fast ved 
grunnverdiane og ta dei med oss 
vidare. Det kan vera vanskeleg i 
ei omskifteleg tid. 
Eg ser på meg sjølv  som kon-
servativ, men eg vil vera med og 
utvikla samfunnet for framtida. 
Me må ha med oss historia og gå 
forsiktig fram.
- Kva kan kyrkja gjera for folk?
- Mangt tyder på at me går mot 
tøffare tider, verda er uroleg. Då 
er det viktig å ta med seg den 
tryggleiken kyrkja målber og gjer 
tilgjengeleg, det trur eg er vegen 
å gå.

Sjur Tjelmeland
 
 
Ordførar Vegard Bjørnevik gleder 
seg til jul. - Me må halda fast ved 
grunnverdiane kyrkja står for og ta 
dei med oss vidare. Det kan vera 
vanskeleg i ei omskifteleg tid, seier 
ordføraren.

Hausttakkefest i Åkra
Søndag 13. okt var det familiegudsteneste med 
hausttakkefest i Åkra kyrkje. Det var ein god og 
blid gjeng som møtte opp, både store og små. 

0-12 åringene fekk invitasjon i posten til denne 
gudstenesta. Det er ein god tradisjon og fast 
del av trusopplæringa i Kvinnherad at dei unge 
får utdelt bok eller bibel slik at dei kan bli betre 
kjend med Gud, den kristne trua og kyrkja.

Etter gudstenesta var det kyrkjekaffi.

Dåp og bok-utdeling i Eid kyrkje  
I november var det familie gudstjeneste i Eid kyrkje. Der var det 3 barn som vart døypte og 4-, 5-  
og 6-åringar fekk bok. Det var yrande liv i kyrkja. Trusopplærar Toril hadde flanellograf-forteljing 
om Jesus som metta 5000 med 2 fisk og 5 brød. Borna som var møtt opp vart lest opp og kom 
fram og fekk boka si. Det var mange av dei inviterer som møtte. Etter gudstenesta hadde sokne-
rådet laga til kyrkjekaffi med kake og boller. Det var kjekt å kunne snakka med kjende og nyta noko 
godt på veg heim fra kyrkja.

Kyrkjetenar i Uskedal
Til nyttår gir Magne Eik seg etter mange år 
som kyrkjetenar i Uskedal. Kvinnherad kyrkje-
lege fellesråd vil takka han for innsatsen gjen-
nom mange år. No ser vi etter ein ny kyrkje-
tenar som kan ta over etter Magne. Det er då 
primært den tenesta som er knytt til søndagar 
når det er gudsteneste i kyrkja. 
 
Er det noko for deg?  
Ta gjerne kontakt med kyrkjekontoret.

Telefon: 90 53 19 10
post.kyrkja@kvinnherad.kommune.no

www.kvinnherad.kyrkja.no
Fungerer dessverre 
ikkje med SMS.

Foto: Idar Bjørgen

Stefanusalliansen er det som tidlegare hadde 
namnet «Misjon bak jernteppet». Formålet for 
Stefanusalliansen er å vera «Saman for dei for-
følgde», som er mottoet deira. 
 
Ein kan støtta fleire prosjekt i Stefanusalliansen. 
Kvinnherad sokn støttar prosjektet «Stefanus-
barna og Anastasia/Anafora» i Egypt. 
 
Stefanusborna 
I Kairo sin «søppelby» lever tusenvis av fattige.   
Dei bur der – og dei skaffar seg eit lite utkome ved 
å resirkulere de rike sin søppel. Stefanusalliansen 
jobbar for at familiane skal få eit liv i verdigheit, 
og ei dame som kallar seg Mama Maggie har  star-
ta eit stort arbeid her. Ho var sjølv ei svært godt 
bemidla dame, men starta arbeidet etter eit møte 
med fattige på søppelfjellet i Kairo. 
 
Stefanusbarna får koma i barnehagar på «søp-
pelfjellet», der dei kan leika, får mat og kjærleik.  
Det blir også gjort eit omfattande besøksprogram:   
Kvar veke får familiane til borna  besøk av ein dia-
konal medarbeidar som fylgjer opp heile familien 
– med mat, praktisk hjelp, ei kort andaktsstund og 
anna oppfylging dei treng hjelp til. 

Stefanusbarna sitt arbeid omfattar også  leir-
verksemd for barn og unge; fleire grunnskular og 
yrkesskular; helseoppfølging av borna og deira 
familiar; og utdeling av mat og kle. Kjerna i det 
store arbeidet er kjærleiken til det enkelte barnet. 
Kvar dag skal borna få høyra  at dei er verdfulle og 
elska, og mottoet er: «I can – eg kan!». 
 
Anastasia/Anafora  
Biskop Thomas er koptisk-ortodoks biskop med 
sete i det fattige bispedømmet El-Qussia i Øvre 
Egypt – det vil sei i den sørlege delen av landet. I 
ørkenen mellom den egyptiske hovudstaden Kairo 
og den store kystbyen Alexandria har biskopen 
bygd opp eit kraftsentrum for ein koptisk minori-
tet og den koptiske kyrkja. 
 
Biskop Thomas har starta eit undervisningssenter 
der fattig, koptisk ungdom får yrkesretta trening 
og grunnleggande hjelp til å klara seg i samfun-
net. Mange av kursa er retta mot kvinner. De siste 
åra har kursstaden vokse kraftig. Det er inngått 
samarbeid med fleire ulike universitet som gjev 
høgskulekompetanse. 
 
Kvinnherad sokneråd synest det er både spanande 
og meiningsfullt å ha dette misjonsprosjektet i 
kyrkjelyden. Vi har gått inn på ein avtale om at 6 
av ofringane på gudstenestene skal gå til prosjekt-
et, noko vi tenkjer er vel anvende pengar!                                                                                                              

Berta Haugland

MisjonsprosjektetMisjonsprosjektet 

i Kvinnherad sokni Kvinnherad sokn

I fleire år har Kvinnherad sokn hatt misjonsprosjekt for Stefanusalliansen. Det er ein del av 
«Menighet og Misjon», som er eit samarbeidsforum for fleire misjonsorganisasjonar.

www.stefanus.no

Kjærleiken har gjort at Aksel  
Kloster jr. har busett seg i Florida,  
saman med kona Olivia og bor-
na Mathias og Regina førebur 
han seg på jul på amerikansk vis. 
Det er nok veldig annleis seier 
han, men sjølv gjennom ein 
PC-skjerm kan ein sjå at han gler 
seg til jul sjølv om han er vaksen 
og har kome om lag halvvegs til 
100 år.

Ein av dei største forskjellane 
frå den julefeiringa eg er vant 
med er at julefeiringa begynner 
mykje tidlegare her borte fortel 
Aksel jr. Han tenkjer tilbake på 
jula på Kaldestad då han var 
barn. Rett nok var det kaker og 
anna som var i boks i god tid, 
men juletre og julepynt skulle 
ikkje i hus før vesle julaftan. 
Treet henta dei sjølv og det 
skulle ikkje vera gran, men furu, 

eller «fåra» som det vart sagt i 
heimen. Forresten var det ikkje 
alltid den beinaste «fåra» i sko-
gen heller. Jula hugsar han som 
varm og god med mykje mat.

Då Aksel jr møter oss gjennom 
ein PC-skjerm tidleg i advent-
stida står juletreet pynta i stova. 
Her er det julepynt over alt 
fortel han. Det er rikeleg med 
lys og anna pynt. Sjølv om oddsa 
for å få den ekte snøen på plass 
er relativt dårlege finst det flotte 
maskinar som lagar noko som 
liknar fortel Aksel jr med eit 
stort smil om munnen. 

Etter «Thanksgiving» (4. søndag 
i november) er det i grunn rett 
på jula fortel han. Advent og 
adventstid står ikkje like sterkt 
som heime der vi tenner eit 
lys kvar søndag i adventstida. 

Heile desember er prega av jul, 
julepynt og julemusikk – mykje 
julemusikk. Mange av dei song-
ane er dei vi og kjenner som 
våre julesongar. Amerikanarane 
er opptatt av at jula er ei kristen 
høgtid, men er samtidig opptatt 
av at alle skal vera inkludert i 
julefeiringa. Ferie og det å vera 
saman har eit stort fokus, og 
julekorta som er til sals har ulike 
motiv og bodskap. 

Kva så med maten? Sjølv om 
Aksel jr. understrekar at det 
er mykje god mat i samband 
med julefeiringa i Amerika 
klarer han ikkje heilt å skju-
le at den norske julematen 
er noko han saknar. I 
dag er verda slik at ein 
kan treffast med lyd og 
bilete over nettet. Når 
han snakkar med mor 

«Julesnø vert det nok ikkje, men det kan bli ned til 0 grader om natta». Det seier Aksel 
Kloster jr. som no er inne i sitt 7. år i USA. Heimen er ikkje lenger Kaldestad i Kvinnherad, 
men Davenport i Florida. Nå førebur familien seg på amerikansk julefeiring. 

Jul i FloridaJul i Florida
«Då kose me oss veldig» 
seier den «amerikanske 
kvinnheringen». 

på Kaldestad på julekvelden er 
det nesten som han kan kjenne 
lukta av den norske julematen. 
Eg kunne ynskje eg kunne kopi-
ert mor på dette området, seier 
han. Kalkun og pølse-mat kjem 
truleg til å stå på menyen når 
familien samlast i juletida. 

Det er ikkje julekvelden, men  
1. juledag morgon som er 
høgdepunktet i den amerikan-
ske feiringa. No er borna litt 
større, men juledagsmorgon 
heime hjå Kloster i Florida har 
gjerne starta i 5-tida om morg-
onen med spente barn som 
vaknar tidleg. Då har 
nissen vore der med 
gåvene og dei 
neste timane 
går med til 
å opne 
gåver 

og å vera saman med familien. 
Kanskje låg det eit spel under 
treet som må testast? «Då 
kose me oss veldig» seier den 
«amerikanske kvinnheringen».  

Denne jula skal Aksel jr. feire 
saman med familien og sviger-
mora si. Då vert dei ikkje så 
mange som dei til tider var i 

huset heime på Kaldestad. Sjølv 
om det vert ei julefeiring på 
amerikansk vis, røper han at dei 
har ein liten tradisjon i familien 
med at det og i Florida vert opna 
nokon julegåver på julekvelden 
- akkurat som heime på Kalde-
stad.

TAa 

Jul i FloridaJul i Florida
Når han snakkar med mor på Kaldestad på 
julekvelden er det nesten som han kan kjenne 
lukta av den norske julematen.

Aksel jr. og Regina gler seg til jul.

Her er nokre glimt frå dei to flotte LysVaken-samlingane me har hatt i haust. Laurdag og søndag, siste helga i 
september, var 10-, 11- og 12-åringar samla i Ølve kyrkje og fekk læra meir om kyrkja og Bibelen. Dei hadde 
pizza og gjorde klart og øvde inn eit dramastykke som dei framførte på gudstenesta om søndagen. Det var 
spanande å overnatte i kyrkja, og på gudstenesta kom 4- og 5-åringar og fekk utdelt bok.

I Valen kyrkje var det LysVaken for 10-åringar siste laurdag i november. Her og kosa dei seg med pizza, lærte 
om kva Lys Vaken betyr og fekk høyre om Kirkens Nødhjelp sitt arbeid. Ellers hadde dei naturløype og 
hobby-aktivitetar. Heilt på slutten var det klart for ferske boller og lørdagsgodt.

Ølve

Ølve

Ølve

Valen Valen

Nokre av årets konfirmantar  

stilte som hjelpe-leiarar.

Også dette året fekk alle konfirmantar i Kvinn-
herad tilbud om å vera med på konfirmant-
weekend til Brandøy.
Brandøy er ein leirplass som ligg på Bjoa i Vinda-
fjord kommune, og er eigd av Indremisjonssam-
skipnaden. 
Siste helga i september var konfirmantane frå 
Husnes og Holmedal sokn og Fjelberg og Eid  
sokn på tur. I oktober var det konfirmantane frå 
Uskedalen og innover sin tur til å dra på tur. Me 
hadde nokre fantastisk flotte dagar saman, og 
det var veldig kjekke ungdomar å vera saman 
med.
Bildene viser glade ungdommar som har ulike 
aktivitetar og elles har det fint saman. 

Lørdagen var det undervisning  og seinare var det 
klart for ulike aktivitetar og «Handelsspelet», der 
me organiserte eit spel der konfirmantane vart 
inndelt i ulike land. Dei fekk kjenne på kroppen 
litt av urettferda i verda. To leiarar gjekk for høvet 
inn i rolla som Verdsbanken.
Lørdag kveld hadde me «Borte-alene-fest» med 
mange ulike konkurransar og aktivitetar. Det var 
stort engasjement blant konfirmantane, særleg 
under «Grab The Mic».
Søndagen hadde me ei flott gudsteneste saman, 
der det m.a. var ei bønevandring som vart veldig 
fin.
Tusen takk for flotte helger!

Konfirmantar på tur

Du kan gjerne gje  

ei gåve til bladet på 

Vipps-nummer: 537407

...eller bruk kontonummer

3208 27 67117

Nokre av årets konfirmantar  

stilte som hjelpe-leiarar.



Slekters
Eid kyrkje
Dåp
21.09  Karitas Alba Tryggvadottir Gjerde
20.10  Casper Eide-Nordøy
20.10  Esther Koløy Anthonsen
20.10  Ivar Tofte
20.10  Leander Bø Hillestad
17.11  Linnea Eikenes Sjo
17.11  Liva Engelsen Fjelland
17.11  Evelina Njøs Jegteberg

Gravferd/bisetting
05.09  Gunvor Hildur Jakobsen .............. f. 1944
23.10  Inger Johanne Kinn ..................... f. 1926
24.10  Otto Emil Olsen ........................... f. 1940

Fjelberg kyrkje
Gravferd/bisetting
06.11  Samson Brekke ........................... f. 1934

Husnes kyrkje
Dåp
15.09  Alfred Kleven Grønstøl
15.09  Stine Sophie Ådland
29.09  Ola Eikeland Ertsland
29.09  Theodor Harsvik Fjelland
13.10  Tormod Solli Stafsnes
13.10  Tobias Thorsen
27.10  Aria Heintz Grydeland
27.10  Tormod Røstbø Eikeland
17.11  Aksel Eide Røssland
17.11  Lea Jørgensen Sjo
01.12  Nora Emilie Abrahamsen Fonn

Gravferd/bisetting
06.09  Sigmund Leon Prestnes .............. f. 1947
11.09  Hjørdis Skibenes ......................... f. 1924
04.10  Leslie Alan Edwards .................... f. 1940
17.10  Arvid Borgen ............................... f. 1934
25.10  Hogne Dale ................................. f. 1938

Holmedal kyrkje
Dåp
06.10  Amalie Natås Holmedal

Gravferd/bisetting
18.10  Marit Matre ................................ f. 1940
29.11  Marta Berland............................. f. 1940

Valen kyrkje
Dåp
20.10  Noah Dahle Grøtte
20.10  Vilde Ripel Rogne

Gravferd/bisetting
11.10  Anne Karin Løyning ..................... f.1948

Kvinnherad kyrkje
Dåp
31.08  Hedda Storækre Haga
31.08  Hedda Fauskanger Rød
31.08  Sebastian Vassel Langeland
22.09  Alma Saghaug Nerhus
22.09  Per Bakka
20.10  Sebastian Christiansen Yri
20.10  Alma Marie Sætre-Hauge
01.12  Birk Tysnes Døssland
01.12  Anna Skår Steinsvik
01.12  Jenny Sandvik Eide

Vigsel
21.09  Mathea Sandvik Bondhus & Martin Veastad

Gravferd/bisetting
30.08  Georg Hestad .............................. f. 1972
17.09  Berit Marken ............................... f. 1938
18.09  Birger Moss ................................. f. 1940
18.09  Marit Sofie Lea............................ f. 1945
08.11  Sissel Gerd Tvedt ........................ f. 1951
20.11  Hans Albrethson ......................... f. 1940

Uskedal kyrkje
Dåp
22.09  Åsta Fjellandsbø
06.11  Lykke Svarstad Røssland

Gravferd/bisetting
19.09  Leif Johannes Matre ................... f. 1936
24.09  Sigrun Haugland ......................... f. 1934
18.10  Erna Myklebust ........................... f. 1932
22.10  Birger Myklebust ........................ f. 1933

Varaldsøy kyrkje
Dåp 
08.09  Madel Skjelnes

Gravferd/bisetting
27.09 Dagny Irene Fuglø ........................ f. 1936

Ænes kyrkje
Gravferd/bisetting
13.09  Solveig Nøttveit .......................... f. 1933
15.11  Erling Enes .................................. f. 1938

Hatlestrand kyrkje
Gravferd/bisetting
21.11 Henrikke Viola Lie ........................ f. 1932

Ølve kyrkje
Inga hendingar i denne kyrkja denne perioden.

Åkra kyrkje
Gravferd/bisetting
12.11 Hanna Slåke ................................. f. 1930

Slekters gang
 30.08. - 01.12. 2024

Dåpskjolar og 
anna utstyr til utlån 
 

Ikkje alle har ein dåpskjole tilgjengeleg.  
Det er heller ikkje eit plagg som vert nytta 
så ofte. I Kvinnherad har vi to dåpskjolar 
som kan lånast gratis i samband med 
barnedåp. Den eine heng i Kvinnherad 
kyrkje og den andre heng på kontoret på 
Valen, men begge kan sjølvsagt lånast og 
nyttast i alle kyrkjene våre. Marit E Totland 
har hekla den eine, medan den andre er 
kjøpt. Ta gjerne kontakt med oss på kyrkje-
kontoret så kan de få sjå og prøva dåps-
kjolane.
 
Kyrkja har og lysestakar og anna til utlån i 
samband med gravferder. Spør gjerne  
etter, så hjelper vi deg. 
 
Tlf.: 90 53 19 10 
E-post: post.kyrkja@kvinnherad.kommune.no

Kyrkjelydsbladet - Jula 2024| Side 15 



Kyrkjekalender
Valen kyrkjeHusnes kyrkje Holmedal kyrkjeUskedal kyrkje Eid kyrkje Fjelberg kyrkje

24.12. 13:00 Hatlestrand kyrkje Kjersti Boge  Julafta
24.12. 13:30 Åkra kyrkje Torstein Aarthun  Julafta
24.12. 13:30 Holmedal kyrkje Åse Selsvold  Julafta
24.12. 14:00 Ølve kyrkje Kjersti Boge  Julafta
24.12. 14:00 Fjelberg kyrkje Pål Dale  Julafta
24.12. 14:00 Uskedal kyrkje Kjetil Kringlebotten Julafta
24.12. 14:30 Eid kyrkje Carsten Mrusek  Julafta
24.12. 15:00 Husnes kyrkje Åse Selsvold  Julafta
24.12. 16:00 Varaldsøy kyrkje Astrid Elisabeth Wilborn Julafta
24.12. 16:00 Eid kyrkje Carsten Mrusek  Julafta
24.12. 16:00 Valen kyrkje Torstein Aarthun  Julafta
24.12. 16:15 Kvinnherad kyrkje Kjersti Boge  Julafta
24.12. 16:15 Husnes kyrkje Åse Selsvold  Julafta
24.12. 16:15 Ænes kyrkje Kjetil Kringlebotten Julafta
25.12. 12:00 Husnes kyrkje Åse Selsvold  Høgtidsgudsteneste
25.12. 12:00 Kvinnherad kyrkje Kjersti Boge  Høgtidsgudsteneste. Nattverd.
26.12. 11:00 Ølve kyrkje Kjersti Boge  Nattverd
26.12. 11:00 Eid kyrkje Carsten Mrusek  Høgtidsgudsteneste. Nattverd.
31.12. 16:00 Eid kyrkje Carsten Mrusek  Nattverd
01.01. 12:00 Varaldsøy kyrkje Kjersti Boge  Juletrefestgudsteneste
01.01. 17:00 Kvinnherad kyrkje Kjersti Boge  Juletrefestgudsteneste
05.01. 11:00 Husnes kyrkje Åse Selsvold  Nattverd
05.01. 11:00 Uskedal kyrkje Kjetil Kringlebotten Nattverd
05.01. 11:00 Åkra kyrkje Carsten Mrusek  Nattverd
05.01. 17:00 Høylandsbygd bedehus Carsten Mrusek  Gudsteneste
05.01. 17:00 Ølve kyrkje Kjersti Boge  Juletrefestgudsteneste
12.01. 11:00 Holmedal kyrkje Åse Selsvold  Nattverd
12.01. 17:00 Kvinnherad kyrkje Åse Selsvold  Nattverd
19.01. 11:00 Eid kyrkje Carsten Mrusek  Nattverd
19.01. 11:00 Husnes kyrkje Åse Selsvold  Nattverd
26.01. 11:00 Valen kyrkje Vikar  Nattverd
26.01. 11:00 Kvinnherad kyrkje Kjersti Boge  Nattverd
26.01. 17:00 Hatlestrand kyrkje Kjersti Boge  Nattverd
02.02. 11:00 Husnes kyrkje Åse Selsvold  
02.02. 11:00 Eid kyrkje Carsten Mrusek  
02.02. 11:00 Varaldsøy kyrkje Kjersti Boge  Nattverd. Årsmøte etter gudstenesta.
09.02. 11:00 Ænes kyrkje Vikar  Nattverd. Årsmøte etter gudstenesta.
09.02. 11:00 Kvinnherad kyrkje Kjersti Boge  Nattverd. Årsmøte etter gudstenesta.
09.02. 17:00 Hatlestrand kyrkje Kjersti Boge  Nattverd. Årsmøte etter gudstenesta.
09.02. 17:00 Holmedal kyrkje Åse Selsvold  Nattverd
16.02. 11:00 Åkra kyrkje Carsten Mrusek  
16.02. 11:00 Ølve kyrkje Kjersti Boge  Nattverd
16.02. 11:00 Valen kyrkje Åse Selsvold  
16.02. 17:00 Eid kyrkje Carsten Mrusek  
23.02. 11:00 Uskedal kyrkje Vikar  Nattverd
23.02. 17:00 Kvinnherad kyrkje Vikar  Nattverd

Dato Tid Kyrkje/bedehus Prest  Opplysningar 



Foto av kyrkjene: Gunnar Langeland

02.03. 11:00 Husnes kyrkje Åse Selsvold  Nattverd
09.03. 11:00 Kvinnherad kyrkje Kjersti Boge  Nattverd
09.03. 11:00 Holmedal kyrkje Kjetil Kringlebotten Nattverd
09.03. 17:00 Hatlestrand kyrkje Kjersti Boge  Nattverd
09.03. 17:00 Eid kyrkje Carsten Mrusek  Sunnhordlandsaksjon. 
     Kamerun - 100 år norsk misjon.
16.03. 11:00 Husnes kyrkje Åse Selsvold  Årsmøte etter gudstenesta
16.03. 11:00 Ølve kyrkje Kjersti Boge  Nattverd
16.03. 17:00 Varaldsøy kyrkje Kjetil Kringlebotten Nattverd
23.03. 11:00 Kvinnherad kyrkje Kjersti Boge  Nattverd
23.03. 11:00 Eid kyrkje Carsten Mrusek  Nattverd
23.03. 11:00 Valen kyrkje Åse Selsvold  Nattverd
23.03. 17:00 Åkra kyrkje Carsten Mrusek  Nattverd
23.03. 17:00 Uskedal kyrkje Kjetil Kringlebotten Samtalegudsteneste
30.03. 11:00 Husnes kyrkje Åse Selsvold  
30.03. 11:00 Fjelberg kyrkje Carsten Mrusek  Nattverd
06.04. 11:00 Kvinnherad kyrkje Kjersti Boge  Misjonsstemne NMS. Nattverd.
06.04. 11:00 Holmedal kyrkje Kjetil Kringlebotten Nattverd
06.04. 17:30 Eid kyrkje Carsten Mrusek  Samtalegudsteneste
13.04. 11:00 Husnes kyrkje Åse Selsvold  Nattverd
17.04. 11:00 Fjelberg kyrkje Carsten Mrusek  Skjærtorsdag. Nattverd.
17.04. 11:00 Hatlestrand kyrkje Kjersti Boge  Skjærtorsdag. Nattverd.
17.04. 18:00 Valen kyrkje Åse Selsvold  Skjærtorsdag. Nattverd.
17.04. 19:00 Kvinnherad kyrkje Kjersti Boge  Skjærtorsdag. Nattverd.
17.04. 19:00 Ænes kyrkje Kjetil Kringlebotten Skjærtorsdag. Nattverd.
18.04. 11:00 Eid kyrkje Carsten Mrusek  Langfredag
18.04. 11:00 Ølve kyrkje Kjersti Boge  Langfredag. Nattverd.
18.04. 11:00 Holmedal kyrkje Kjetil Kringlebotten Langfredag
18.04. 19:00 Husnes kyrkje   Langfredagssamling
19.04. 21:30 Kvinnherad kyrkje Carsten Mrusek, Kjetil Kringlebotten Påskenattsmesse. Nattverd.
20.04. 11:00 Eid kyrkje Carsten Mrusek  1. Påskedag. Nattverd.
20.04. 11:00 Kvinnherad kyrkje Kjersti Boge  1. Påskedag. Nattverd.
20.04. 11:00 Husnes kyrkje Åse Selsvold  1. Påskedag
20.04. 11:00 Uskedal kyrkje Kjetil Kringlebotten 1. Påskedag. Nattverd.
20.04. 15:00 Åkra kyrkje Carsten Mrusek  1. Påskedag. Nattverd.
20.04. 17:00 Varaldsøy kyrkje Kjersti Boge  1. Påskedag. Nattverd.

Åkra kyrkjeÆnes kyrkje Varaldsøy kyrkjeKvinnherad kyrkje Hatlestrand kyrkje Ølve kyrkje

Dato Tid Kyrkje/bedehus Prest  Opplysningar 

Julekonsertar

KALENDERGudstenester i Kvinnherad

www.kvinnherad.kyrkja.no/kalender

Anten du bruker QR-koden ellerskriv inn nettadressa under, såkjem du til kalenderen på heime-sida til Kyrkja i Kvinnherad.

I kalenderen vises gudstenester i alle kyrkjene i Kvinnherad. 
Dersom du går inn på eitt og eitt sokn vil det komme opp både gudstenester, konsertar og andre kulturarrangement i det aktuelle soknet.

Hald deg oppdatert på  
www.kvinnherad.kyrkja.no 
eller bruk QR-koden:

Gudstenester m.m.

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165

Ill
us

tr
as

jo
ns

fo
to

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165

Døgnvakt: 53 48 00 33  - Mail: post@hk-byraa.no 

HUSNES

  90 40 29 39 
Mail: sogs@knett.no

• Graving
• Transport
• Natursteinsmur
• Kulestein

ØLVE

HUSNES 
MØBEL

EIN NATURLEG DEL AV HEIMEN

HUSNES 
MØBEL

EIN NATURLEG DEL AV HEIMEN

HUSNES 
MØBEL

EIN NATURLEG DEL AV HEIMEN

Tlf.: 53 48 00 00          Mail: post@oybygg.com

SYNSTEST BRILLER LINSER DIGITAL AUGELEGE

45850341  2. etg, Varehuset Rosendal



www.facebook.com/kyrkjakvinnherad 

30%

Ola Normann 
Markedssjef/Husnes Storsenter

mob +47 932 09 705
tlf +47 53 47 23 68 fax +47 53 47 23 69
email ola.normann@husnessenter.no
adr Postboks 148, 5480 Husnes 
web www.husnessenter.no

Du finn oss i 2. etg  
i Husnes Storsenter

Husnes
Tannlegesenter

Månd. - fred.: 08.00-16.00
Tlf. 53 47 70 00

www.htrelast.no

Åpningstider:
Mandag - Fredag: 9:00 - 16:30

Lørdag: 9:00 - 14:00

Telefon: 53 47 30 10
E-post: butikk@htrelast.no

Mail: sogs@knett.no
TEIGEN

Over 40 år 
med bil

Husnes

www.instagram.com/kyrkjakvinnherad 

Støtt annonsørane våre!  - utan dei, ingen Kyrkjelydsblad! 

31. januar-2. februar på Helgatun i Myrkdalen
ungdoMsleir for 8. klasse og oppover

Sjå indremiSjonen.no, eller Skann qr-koden, for meir info

SKILEIR 2025

31. januar-2. februar på Helgatun i Myrkdalen
ungdoMsleir for 8. klasse og oppover

Sjå indremiSjonen.no, eller Skann qr-koden, for meir info

SKILEIR 2025



Lukas 2, 8-11: 
Det var nokre gjetarar der i området som var ute på marka og heldt vakt over flokken sin om natta. Med eitt stod ein 
Herrens engel framfor dei, og Herrens herlegdom lyste kring-om dei. Då vart dei gripne av stor redsle. Men engelen sa 
til dei: «Ver ikkje redde! Sjå, eg kjem til dykk med bod om ei stor glede, ei glede for heile folket: I dag er det fødd dykk 
ein frelsar i Davids by. Han er Den salva, Herren.

Når kjem englane?Når kjem englane?
No kjem dei. No lyser stjerna frå Betlehem.  
No ljodar ein lovsong frå alle Guds born. 

Juleevangeliet er ikkje fjern, mytisk fortid, men 
flytta til notid. Blix tek oss med inn i bibelsoga 
der han viser oss stjerna frå Jakob og Isais stuv, 
men plantar desse bileta inn i norsk isande kulde. 
Likevel skyt det fram ein livskvist. Salmen er rik 
på bilete, bokstavrim, og teksten let oss vera 
undrande vandrarar, frå Israels fedretid til norsk 
samtid, frå øydemark til norsk midtvinter, frå 
vogge til grav. Og englane kjem no når me syng.

I min barndom tok det tid før englane kom fram. 
Den syngjande kyrkjeflokken hasta seg ikkje gjen-
nom åtte vers, men dei song alle med god røyst. 
Og dei bar ein tradisjon og ein bodskap vidare. 
Truleg har melodien opphav i ei skotsk vise, og 
framdrifta må vera god om ikkje salmen skal verta 
melodiskadd. Åtte vers i dorge-fart, då tek det tid 
før englane kjem fram. 

Elias Blix sin tekst vart publisert i eit lite, grått 
hefte rundt 1870. Det var landsmålstekst med 
teologisk tyngd, livsnære bilete og ei poetisk 
kraft like ut i pennesplitten. Blix var teolog, vart 
kyrkjeminister og sette jamstillingsvedtaket mel-
lom riks- og landsmål ut i livet på atten åtti-talet. 
At han sjølv hadde evne til å kombinera teologi 
og poesi med folkelege bilete, gjorde at  tekstane 
hans har overlevd i meir enn 150 år. Så då syng 
me nr 54 i Norsk salmebok – alle versa.

LET

No koma Guds englar
Forfattar: Elias Blix
Melodi: Norsk folketone (Vest-Agder)

No koma Guds englar med helsing i sky,
Guds fred og velsigning dei bjoda.
No stig i frå jordi ein helgasong ny
som skal gjennom himmelen ljoda.
Guds fred og vel møtt,
du barn som er født.
Vår fredsfyrste høgt vere lova!

Til frelsa den fyrste er kåra og krynd 
og komen til løysing og lukka 
for menneskeborn som er fødde i synd 
og alt uti vogga må sukka.
Guds fred med dei små 
som honom fekk sjå! 
Vår fredsfyrste høgt vere lova!

I djupaste myrker vart himmelen klår
då stjerna av Jakob seg viste.
I hardaste vetter det grønkar som vår,
og fagraste knupp spring av kviste.
Guds fred og god jol / med sumar og sol!
Vår fredsfyrste høgt vere lova!

Der ute er jordi so isende kald,
og trei stend svarte i skogen.
Men Isai stuv som til frelsa er vald,
skyt livskvisten fager og mogen.
Guds fred med den tein
av grønkande grein!
Vår fredsfyrste høgt vere lova!


